
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"2004 во вылö Коми Республикаса республиканскöй бюджет

 тшöт весьтö оланiн бурмöдöмын судзсьытöмаяслы оланiн стрöитöм

 да ньöбöм вылö водзöстöм оланiн субсидияяс гражданалы 

сетан пöрадок йылысь" Коми Республикаса Правительстволöн 

2004 во март 19 лунся 51 №-а шуöмö 

вежсьöмъяс да содтöдъяс пыртöм йылысь

Коми Республикаса Правительство шуис:

Пыртны "2004 во вылö Коми Республикаса республиканскöй бюджет тшöт весьтö оланiн бурмöдöмын судзсьытöмаяслы оланiн стрöитöм да ньöбöм вылö водзöстöм оланiн субсидияяс гражданалы сетан пöрадок йылысь" Коми Республикаса Правительстволöн 2004 во март 19 лунся 51 №-а шуöмö татшöм вежсьöмъяс да содтöдъяс:

1) шуöмлöн нимас да 1 пунктын ", оланiн бурмöдöмын судзсьытöмаяслы" кывъяс киритны;

2) 2 пунктын "Россияса госстройöн" кывъяс вежны "Россия Федерацияса промышленносьт да энергетика министерствоöн" кывъясöн;

3) 2004 во вылö Коми Республикаса республиканскöй бюджет тшöт весьтö оланiн бурмöдöмын судзсьытöмаяслы оланiн стрöитöм либö ньöбöм вылö водзöстöм оланiн субсидияяс гражданалы сетан пöрадок йылысь положениеын, мый вынсьöдöма шуöмöн, (содтöд):

а) нимас " оланiн бурмöдöмын судзсьытöмаяслы" кывъяс киритны;

б) 2 пунктын "оланiн бурмöдöм вылö учёт вылын сулалысьяслы" кывъяс бöрын содтыны "либö Коми Республикаын Ылi Войвыв да сыкöд öткодялöм районъясысь Коми Республикаса лунвыв районъясö мунöмкöд йитöдын субсидияяс босьтöм вылö учёт вылын сулалысьяслы да Россия Федерацияса мукöд регионын оланiнтöмъяслы" кывъяс; 

в) 3 пункт гижны тадзи:

"3. Субсидияяс босьтöм вылö право медводз сетсьö татшöм гражданалы:

1) оланiн бурмöдöмын судзсьытöмаяслöн учёт вылын сулалысьяслы:

бюджет учреждениеясса да организацияясса уджалысьяслы;

киссьöм да аварийнöй керкаясын олысь йöзлы;

боевöй тышъясса ветеранъяслы, боевöй тышъясса пöгибнитöм (кувсьöм) ветеранъяслöн семьяясса членъяслы;

том семьяяслы, кöнi гозъялы кыкнанныслы эз на тыр 30 арöс;

уна челядя семьяяслы (куим да унджык челядя семьяяс);

челядь керкаын быдмысь йöзлы да бать-мамтöмъяслы либö бать-мамлöн дöзьöртöг кольöмъяслы;

I да II группаса вермытöмаяслы, вермытöм челядьлы, вермытöм челядя семьяяслы;

военнöй службаысь, пытшкöсса делöяс органъясысь да мыж вештан учреждениеясысь уволитöм гражданалы;

Чернобыльса АЭС-ын авариябöрся колясъяс бырöдысь участникъяслы;

2) Коми Республикаын Ылi Войвыв да сыкöд öткодялöм районъясысь Коми Республикаса лунвыв районъясö мунöмкöд йитöдын субсидияяс босьтöм вылö учёт вылын сулалысьяслы да Россия Федерацияса мукöд регионын оланiнтöмъяслы:

Айму вöсна Ыджыд тышса вермытöмъяслы, участникъяслы, пöгибнитöм воинъяслöн семьяяслы;
уна челядя семьяяслы (куим да унджык челядя семьяяс).";

г) 6 пунктлысь 4 подпунктса медводдза абзац гижны тадзи:

"4) Ылi Войвыв да сыкöд öткодялöм районъясысь Коми Республикаса лунвыв районъясö мунысь гражданалы, сы лыдын Айму вöсна Ыджыд тышса вермытöмъяслы, участникъяслы, пöгибнитöм воинъяслöн семьяяслы:";

д) 15 пунктын "2004 во вылö" кывъяс киритны;

е) 17 пунктын:

4 подпунктын "оланiн бурмöдöмын нуждайтчысь гражданинöс" кывъяс бöрын содтыны "либö Коми Республикаын Ылi Войвыв да сыкöд öткодялöм районъясысь Коми Республикаса лунвыв районъясö овмöдчöмкöд йитöдын оланiн субсидияяс босьтöм вылö правоа гражданинöс" кывъяс;

6 подпуктын "копия"  кыв  бöрын  содтыны " – оланiн бурмöдöмын судзсьытöм йöзлы" кывъяс;

7 подпункт гижны тадзи:

"7) асэмбурса оланiн индöм ногöн босьтöм йылысь либö оланiн социальнöя кöртымалан сёрнитчöм индöм ногöн дугöдöм йылысь субсидия босьтны кöсйысь гражданинлöн да сылöн семьяса тыр арлыдаяслöн обязательство копия;";

ж) Положение дорö 1 содтöдын:

грифын "оланiн бурмöдöмын судзсьытöмаяслы," кывъяс вежны "гражданалы" кывйöн;

II юкöдын:

медводдза абзацын "оланiн бурмöдöмын нуждайтчысь гражданалöн" кывъяс бöрын содтыны "либö Коми Республикаын Ылi Войвыв да сыкöд öткодялöм районъясысь Коми Республикаса лунвыв районъясö овмöдчöм вылö субсидияяс босьтöмын гражданалöн учёт лыдысь" кывъяс;

мöд абзацын "оланiн бурмöдöмын нуждайтчысь гражданалöн" кывъяс бöрын содтыны "либö Коми Республикаын Ылi Войвыв да сыкöд öткодялöм районъясысь Коми Республикаса лунвыв районъясö овмöдчöм вылö субсидияяс босьтöмын гражданалöн учёт лыдысь" кывъяс;

1 содтöдö содтыны татшöм 4 подпункт:

"4) Ылi Войвыв да сыкöд öткодялöм районъясын уджалан стаж эскöдысь документ копияяс (Коми Республикаын Ылi Войвыв да сыкöд öткодялöм районъясысь Коми Республикаса лунвыв районъясö овмöдчысьяслы).";

з) Положение дорö 2 содтöдын:

грифын "оланiн бурмöдöмын судзсьытöмаяслы" кывъяс вежны "гражданалы" кывйöн;

IX юкöдын:

кöкъямысöд абзацын "гражданалöн учёт вылысь" кывъяс бöрын содтыны ", либö Коми Республикаын Ылi Войвыв да сыкöд öткодялöм районъясысь Коми Республикаса лунвыв районъясö овмöдчöм вылö субсидияяс босьтöмын гражданалöн учёт вылысь" кывъяс;

2 пунктын "колана документъяс да юöръяс" кывъяс бöрын содтыны "(оланiн бурмöдöмын судзсьытöм гражданалы)" кывъяс;

2 содтöдö содтыны татшöм 4 пункт:

"4. Ылi Войвыв да сыкöд öткодялöм районъясын уджалан стаж эскöдысь документ копияяс (Коми Республикаын Ылi Войвыв да сыкöд öткодялöм районъясысь Коми Республикаса лунвыв районъясö овмöдчысь йöзлы).";

и) Положение дорö 3 содтöдын:

грифын "оланiн бурмöдöмын судзсьытöмаяслы," кывъяс вежны "гражданалы" кывйöн.

Коми Республикаса Юралысь                                                  В.А.Торлопов

